Монгол Улсын Их Хурлын  2010 оны намрын ээлжит чуулганы Аюулгүй байдал, гадаад бодлогын байнгын хорооны 2011 оны 01 дүгээр сарын 05-ны өдөр /Лхагва гариг/-ийн хуралдаан 15 цаг 40  минутад Төрийн ордны “В” танхимд эхлэв.

УИХ-ын гишүүн Р.Амаржаргал ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 19 гишүүнээс 12 гишүүн ирж, 63.1 хувийн ирцтэй байв. Үүнд:

Чөлөөтэй: С.Батболд, Д.Хаянхярваа, Г.Занданшатар, О.Чулуунбат.

Өвчтэй: С.Баяр.

Тасалсан: Э.Мөнх-Очир, Ц.Шинэбаяр.

Нэг. Байнгын хорооны даргад нэр дэвшүүлэх тухай
Хэлэлцэж буй асуудалтай холбогдуулан УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.

Аюулгүй байдал, гадаад бодлогын байнгын хорооны даргад УИХ-ын гишүүн Я.Батсуурийн нэрийг дэвшүүлж байгаа тухай УИХ дахь Ардчилсан намын бүлгийн саналыг УИХ-ын гишүүн Р.Гончигдорж танилцуулав.

Ардчилсан намын бүлгийн гаргасан саналтай холбогдуулан УИХ-ын гишүүдээс асуух асуулт болон санал гараагүй.

Р.Амаржаргал: -Аюулгүй байдал, гадаад бодлогын байнгын хорооны даргад УИХ-ын гишүүн Я.Батсуурийн нэрийг дэвшүүлж байгаа саналыг дэмжиж байгаа гишүүд гараа өргөнө үү.

Гишүүдийн олонхийн саналаар санал дэмжигдлээ.

Байнгын хорооноос гарах санал, дүгнэлтийг УИХ-ын гишүүн Н.Ганбямба УИХ-ын чуулганы нэгдсэн хуралдаанд танилцуулахаар тогтов.

Хуралдаан 15 цаг 45 минутад өндөрлөв.

Тэмдэглэлтэй танилцсан:

ХУРАЛДААН ДАРГАЛАГЧ, УИХ-ЫН ГИШҮҮН






Р.АМАРЖАРГАЛ
Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ


Б.БАТГЭРЭЛ

УИХ-ЫН 2010 ОНЫ НАМРЫН ЭЭЛЖИТ ЧУУЛГАНЫ  АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 2011 ОНЫ 01 ДҮГЭЭР САРЫН 05-НЫ ӨДРИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 15 цаг 40 минутад эхлэв.

Р.Амаржаргал: -Аюулгүй байдал, гадаад бодлогын байнгын хорооны 2011 оны 01 дүгээр сарын 05-ны өдрийн хурлыг нээе. Ирц үндсэндээ 11 хүн бүртгэгдсэн байна. Өвчтэй С.Баяр, орон нутагт Д.Хаянхярваа гишүүн байгаа. Бусад нь ирцэнд орсон байна. Хурлын ирц байгаа тул хурлаа эхлүүлье.

Хэлэлцэх асуудал маань Байнгын хорооны даргад нэр дэвшүүлэх тухай асуудал байгаа.

Өөр хэлэлцүүлэх асуудал байна уу?

-Алга байна.

Хэлэлцэх асуудлаа шийдлээ.

Байнгын хорооны даргад нэр дэвшүүлэх саналыг Ардчилсан намыг төлөөлж УИХ-ын гишүүн Р.Гончигдорж танилцуулна.

Р.Гончигдорж: -Баярлалаа. Шинэ оны хуралдаан дээр ирсэн гишүүдэд шинэ оны мэнд дэвшүүлье. Ардчилсан намын бүлэг хуралдаад Аюулгүй байдал, гадаад бодлогын байнгын хорооны даргад Я.Батсуурь гишүүний нэрийг дэвшүүлэх нь зүйтэй гэж олонхийн саналаар шийдвэр гаргасан. Тийм учраас Байнгын хорооны даргад Я.Батсуурь гишүүний нэрийг дэвшүүлж байна. Дэмжиж өгөхийг та бүхнээс хүсье.

Р.Амаржаргал: -Р.Гончигдорж гишүүнд талархаж байна. Ингээд нэр дэвшигчээс асууж тодруулах зүйл байна уу?

-Алга байна.

Байнгын хорооны даргад нэр дэвшиж байгаатай холбогдуулан УИХ-ын гишүүдээс үг хэлэх хүн байна уу?

-Алга байна.

Санал хураалт явуулъя.

Я.Батсуурь гишүүнийг Аюулгүй байдал, гадаад бодлогын байнгын хорооны даргад нэр дэвшиж байгааг дэмжье гэсэн томъёоллоор санал хураалт явуулж байна.

Гишүүдийн олонхийн саналаар дэмжигдлээ.

Байнгын хорооноос 100 хувийн санал авлаа. Ингээд  Я.Батсуурь гишүүндээ баяр хүргэе. Маргааш чуулганы хуралдаанд асуудал оруулж танилцуулах ёстой. Энэ асуудлыг маргааш чуулганы нэгдсэн  хуралдаанд Н.Ганбямба гишүүн танилцуулна.

Р.Гончигдорж: -Гурван Байнгын хорооны даргын асуудал орж ирэхэд Ж.Сүхбаатар гишүүнийх зүйтэй хэлбэр байна гэж чуулганы хуралдаан дээр хэлсэн шүү дээ. Намтар зэрэг элдэв юмгүй, ерөнхийдөө их ойлгомжтой. Тэр загвараар оруулах нь зүйтэй шүү. Төрийн байгуулалтын байнгын хорооны гаргаснаар.

Р.Амаржаргал: -Эрхэм гишүүдэд хязгааргүй их баярлаж байгаагаа дахин илэрхийлье. Хурал хаагдлаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ
Б.БАТГЭРЭЛ

